
MALTA 

QORTI TAL-MAGISTRATI (MALTA) 

MAGISTRAT DR. 

MARSEANN FARRUGIA 

 

Seduta tas-17 ta' Novembru, 2014 

Rikors Numru. 59/2009 

 

 

Mario Tonna 

 

Vs 

 

Edwin Camilleri bhala direttur ghan-nom u in rapprezentanza tal-kumpanija L&M Camilleri Ltd  

 

Il-Qorti, 

 

Il-Qorti rat ir-rikors ta’ Mario Tonna fejn espona bir-rispett: 

 

Illi permezz ta’ ittra ufficjali mibghuta ai termini ta’ l-Artikolu 166A tal-Kodici Civili Edwin Camilleri, 

detentur tal-karta ta’ l-identita’ numru 44755(M), bhala direttur, ghan-nom u in rapprezentanza tal-

kumpanija L & M Camilleri Ltd bir-registrazzjoni numru C3590, qed jallega illi parti mill-arja tal-fond 

bin-numru wiehed (1) f’Ghar Lembi, Sliema giet abbusivament zviluppata mill-esponenti minghajr il-

kunsens tal-kumpanija L & M Camilleri Ltd u li dan ikkawza danni fl-ammont ta’ €9,466.90 lill-istess 

kumpanija; 

 

Illi din l-ittra kienet giet reza ezekuttiva fin-nuqqas ta’ risposta da parti tal-esponent; 

 

Illi l-esponent ma kienx jaf bil-procedura msemmija u meta rcieva mandat ta’ sekwestru, ha passi 

immedjati u pprezenta rikors opportun fl-ismijiet premessi permezz ta’ liema talab ir-revoka tat-

titolu ezekuttiv premess; 

 

Illi l-procedura ghar-revoka tat-titolu ezekuttiv ghadhom pendenti; 

 

Illi kontestwalment ma’ dan ir-rikors l-esponent iddeposita permezz ta’ cedola garanzija bankarja 

ghall-ammont mitlub; 

 

Ghaldaqstant jitlob bir-rispett li din l-Onorabbli Qorti joghgobha tissospendi l-ezekuzzjoni tat-titolu 

ezekuttiv premess u dan pendenti l-proceduri pendenti quddiem din l-Onorabbli Qorti (rikors numru 

388/08 CSH). 

 

Semgħet ix-xhieda, rat id-dokumenti u l-atti kollha pprezentati; 

 

Rat id-digriet ta’ din il-Qorti tal-20 ta’ Frar 2009, fejn laqghet provvizorjament it-talba fir-rikors 

promotur. 

Rat is-sentenza ta’ din il-Qorti tal-10 ta’ Gunju 2009, fejn ghar-ragunijiet hemm esposti ordnat is-

sospensjoni tal-ezekuzzjoni tat-titolu ezekuttiv sakemm il-proceduri fir-rikors numru 388/08 jigu 

decizi b’mod finali. 

 

Rat is-sentenza tal-Qorti tal-Appell tal-11 ta’ Dicembru 2009, fejn ghar-ragunijiet hemm esposti 

ordnat li ghalissa s-sospensjoni provizorja tal-ezekuzzjoni tat-titolu ezekuttiv skont id-digriet tal-20 

ta’ Frar 2009, u irrimettiet l-atti lura lill-ewwel Qorti biex hemm dik il-Qorti taghti provvediment 

finali skont l-ezitu tar-rikors Numru 388/08 bejn l-istess partijiet. 

 

Rat il-verbal tad-9 ta’ Novembru 2010 fejn gie verbalizzat hekk: “L-Avukat Joanne Vella Cuschieri 

tinforma lill-Qorti illi sallum nonostante l-procedura anke marret fl-appell, l-intimat Camilleri ghadu 

mhux notifikat skont il-ligi bir-rikors datat fit-13 ta’ Frar 2009 li jidher a fol. 1 tal-process (cioe r-rikors 

promotur), ghaldaqstant l-intimat qed jaghti ruhu b’notifikat bl-imsemmi rikors. Titlob li tinghata 

zmien biex tkun tista’ tintavola risposta fir-rigward.” 

 

Rat ir-risposta datata 17 ta’ Novembru 2010 tas-socjeta intimata ghar-rikors promotur fejn qalet 

hekk: 

Li permezz taghha tiddikjara illi ma topponix ghat-talba ghas-sospensjoni tal-ezekuzzjoni tat-titolu 

derivanti mill-ittra ufficcjali ezekuttiva bin-numru 3648/08 u dan sakemm ma jkunx hemm decizjoni 

definittiva fuq ir-rikors fl-istess ismijiet bin-numru 388/08 pendenti quddiem din l-istess Onorabbli 

Qorti. 

 

Rat is-sentenza ta’ din il-Qorti tad-19 t’April 2011 fejn din il-Qorti filwaqt li akkoljiet r-risposta tal-

intimat nomine fl-interezza taghha, irrespingiet it-talbiet tar-rikorrenti Tonna. 

 

Rat is-sentenza tal-Qorti tal-Appell tad-29 ta’ Marzu 2012, fejn dik il-Qorti annullat is-sentenza ta’ din 

il-Qorti tad-19 t’April 2011 (Rikors Nru. 59/09), ghaliex hija nulla u bla effett ghall-finijiet u effetti 

kollha tal-Ligi kif hawn deciz, u ghalhekk baghtet l-atti lura lil din il-Qorti sabiex fid-dawl ta’ dak deciz 

fl-istess sentenza, jigi trattat u deciz il-meritu tar-rikors promotorju. 

Semghet it-trattazzjoni finali tal-Avukati difensuri tal-partijiet; 

 

Ikkunsidrat: 

 

Illi f’dan ir-rikors, ir-rikorrenti qed jitlob li din il-Qorti tissospendi l-ezekuzzjoni tat-titolu ezekuttiv 

premess u dan pendenti l-proceduri pendenti quddiem din il-Qorti fl-istess ismijiet rikors numru 

388/08. Fir-risposta taghha, is-socjeta intimata ma oggezzjonatx ghal din it-talba. Ghalhekk l-ezitu 

tar-rikors promotur odjern jiddependi totalment mill-ezitu tar-rikors numru 388/08. 

 

Ir-rikors numru 388/08 fl-istess ismijiet premessi, gie deciz b’sentenza tal-lum stess, u ghar-ragunijiet 

hemm esposti, din il-Qorti inter alia cahdet it-talbiet fir-rikors promotur ta’ dawk il-proceduri. 

 

Ghalhekk, ma ghadx hemm raguni valida ghalfejn tibqa’ vigenti s-sospensjoni provizorja tal-

ezekuzzjoni tat-titolu ezekuttiv skont id-digriet tal-20 ta’ Frar 2009. 

 

Ghal dawn ir-ragunijiet, il-Qorti: 

1. filwaqt li qieghda tirrevoka contrario imperio id-digriet taghha tal-20 ta’ Frar 2009, 

2.  tiddikjara li ladarba l-meritu tar-rikors 388/08 fl-istess ismijiet gie deciz illum stess, fejn din 

il-Qorti cahdet it-talbiet tar-rikorrent f’dawk il-proceduri, ma ghad hemm l-ebda raguni 

valida ghalfejn ghandha tibqa’ sospiza l-ezekuzzjoni tat-titolu ezekuttiv ottenut bl-ittra 

ufficjali numru 3648/08 mibghuta ai termini tal-Artikolu 166A tal-Kapitolu 12 tal-Ligijiet ta’ 

Malta; 

3. u ghaldaqstant tichad it-talba fir-rikors promotur odjern.  

 

Bl-ispejjez kontra r-rikorrent. 

